
   

 

PRENTSA-OHARRA 

Online mintegi bat egingo du, araudiari buruzko informazioa emateko 
plataforma osatzen duten saltokiei  

KUTXABANK BILBAODENDAK-EKIN 

ELKARLANEAN ARITUKO DA TICKETBAI 

SISTEMA EZARTZEKO  

 

• Bi aldeek beste lankidetza-hitzarmen bat sinatu dute kontsumo 

eta merkataritza jasangarriaren aldeko apustua sendotzeko 
 

• Bankuak salmentak erraztuko ditu ‘Bizum Negozioak’ bezalako 

ordainketa-sistema espezifikoen bidez 
 
 

2024ko apirilaren 16an. bilbaoDendak-ek eta Kutxabankek sinatutako 

lankidetza-hitzarmenak Bizkaiko Foru Aldundiaren Batuz-TicketBai sistema 

ezartzea erraztuko du; sistema hori lurraldeko negozioen eta profesionalen 

artean pixkanaka ari da sartzen, jarduera bakoitzaren tipologiaren arabera.  

 

Kutxabankek ‘webinar’ edo online mintegi bat egingo du laster, bilbaoDendak 

osatzen duten saltokiei zuzenduta; denda horiek zerga-araudi horren 

xehetasun guztiak ezagutu ahal izango dituzte, gaian adituak direnen eskutik. 

Billin fakturazio digitalaren plataformako, Garrigues abokatu-bulegoko eta 

euskal finantza-taldeko bertako hizlariek hartuko dute parte mintegian.  

 

Kutxabankek eta bilbaoDendak-ek merkataritza-sektorearen hazkundea 

bultzatzeko hitzarmen bat sinatu dute. Lankidetza-esparrua Rafael 

Gardeazabalek, Bilboko merkataritza eta turismoa sustatzeko plataformako 

presidenteak, eta Juanma Bilbaok, Kutxabanken Bizkaiko Txikizkako Sareko 

zuzendariak, sinatu dute. 

 

Rafael Gardeazabalek azpimarratu duenez, bilbaoDendak-entzat "kontsumo 

arduratsuaren alde egitea bertako saltokietan erostea da", eta horrelako 

hitzarmenak garrantzitsuak dira bere plataformari lotutako saltokientzat. 

Bestalde, bi aldeek “beren burua etengabe berrasmatzeko” duten bokazioa 

nabarmendu du Juanma Bilbaok, “produktu eta zerbitzu berritzaileen sorta baten 

bidez, bereziki diseinatua bilbaoDendak-ek ordezkatzen duena bezalako hiri-

merkataritza hurbil eta modernorako”.  



   

 

Akordio berriak iraunkortasuna lantzen jarraituko du, zehazki elikagai-

xahutzeari buruzko indizeak hobetzeko. Bi aldeek programa pilotu bat jarri 

zuten martxan 2023an soberakinak minimizatzeko, eta, soberakinak geratzen 

diren kasuetan, horiek gizarte-erakundeen esku jarri zituzten, aprobetxatu ahal 

izateko.  

 

Urte honetan lortutako emaitzek agerian uzten dute neurri berriak ezarri behar 

direla saltokiek prozesuak izan ditzaten beren soberakinak eta negozioek 

ingurumenean duten benetako eragina neurtzeko.  

 

Ildo horretan, 20m2-ko fruta-denda batek urtean produktuaren 500-1.000 kg-

ko soberakin-bolumena sor dezakeela kalkulatzen da. Ostalaritzaren kasuan, 

pintxo taberna batek urtean 1.200 eta 4.000 euro artean gal ditzake alferrik.  

 

Gogoratu behar da, batez beste, Elikagaiak Alferrik ez Galtzeko Prebentzio 

Plana duen elikagai-establezimendu batek % 10 eta % 20 artean murrizten 

duela bere soberakina lehen urtean.  

 

Helburua: salmentak erraztea 

 

Sinatutako hitzarmenak salmentak errazteko tresnak finkatzen ditu, eta horien 

artean ‘Kutxabank Bizum Negozioak’ sistema, Bizum ordainketa-

plataformaren teknologian oinarritua, nabarmentzen da. Finantza-

erakundearen irtenbide aitzindari honek aukera ematen die saltokiei eta 

profesionalei hilean eragiketa-kopuru mugagabea egiteko. 'Kutxabank Bizum 

Negozioak' aurrez aurre edo urrunetik kobratzeko erabil daiteke.  

 

Kutxabanki buruz  

  

Kutxabank erakunde liderra da Euskadin eta Kordoban. 700 bulego inguru ditu, 

bere jatorrizko lurraldeetan kapilaritate handiena duen sukurtsal-sarea, eta 

presentzia nabarmena du Andaluzian, Madrilen eta Katalunian. 5.000 profesional 

baino gehiagoko taldearekin, Kutxabank da, Europako ikuskatzaileen arabera, 

gure finantza-sistemako bankurik kaudimendunena eta Europan arrisku-profil 

onena duen hirugarren erakundea. 

 

 

 


